
ҚАЗАҚ ПОЭЗИЯСЫНДАҒЫ ҚИССА-ДАСТАНДАРДАҒЫ 

ДҮНИЕТАНЫМ 

Аңдатпа. Мақалада қазақ халық ауыз әдебиетіндегі қисса-

дастандардың жанры,поэтикасы мен жалпы фольклорлық ерекшеліктері 

туралы , олардың мазмұны мен стилі бойынша білім беру мақсаттарын 

жүзеге асыруға көмектесетін көптеген пайдалары жайында айтылды.Орта 

ғасырлардағы ислам діні тарихына қатысты оқиғаларды мейлінше 

жинақтап,топтап,біртұтас дүние құрауға ат салысқан қисса-дастандардың 

табиғатын түсініп,бағалауымыз керек. Тарихымызда  имани әңгімелердің  

қайнар көзі болған қисса-дастандар - адамды дін догмасына ұрынудан 

сақтайтын бірден-бір рухани иммунитет болып табылады.Сондай-ақ қазақ 

халқының жоғалуға таяған ең басты мәдени құндылығын бірі екені сөз 

қозғалды. 

Түйін сөздер: қисса-дастандар, аңыз-хикаялар,  нәзиралық дәстүр, 

хикая, қисса жанры. 

 

*** 

Аннотация. В статье описаны жанр, поэтика и общие фольклорные 

особенности эпических поэм в казахской устной народной литературе, 

многие выгоды, способствующие реализации образовательных целей по их 

содержанию и стилю. Следует понять и оценить природу эпических поэм, 

наиболее полно собравших, сгруппировавших событий, касающиеся 

истории ислама в средних веках, участвовавшие в создании целого 

явления. Эпические поэмы, послужившие источником духовных 

повествований в нашей истории – единственный духовный иммунитет, 

предостерегающий человека от погружения в религиозные догмы. Также 

указывается, что это одна из основных культурных ценностей казахского 

народа, близких к исчезновению. 

Ключевые слова: эпические поэмы, легенды и сказания, 

повествовательные традиции, притчи, эпический жанр. 

 

*** 

Abstract. The article describes the genre, poetics and general folklore 

features of epic poems in Kazakh oral folk literature, many benefits that 

contribute to the implementation of educational goals in their content and style. 

It is necessary to understand and appreciate the nature of epic poems that most 

fully collected and grouped the events related to the history of Islam in the 



 

SDU Bulletin: Philology. 2020/1 (52). 

 

96 

Middle Ages that contributed to the creation of the whole phenomenon. The epic 

poems that served the source of spiritual narrations in our history are the only 

spiritual immunity that protects a person from immersion into religious dogmas. 

It is also indicated that this is one of the main Kazakh people’scultural values 

close to extinction. 

Keywords: epic poems, legends and tales, narrative traditions, parables, 

epic genre. 

 

Қисса сөзінің түп төркіні арабша: «Әңгіме, баяндау, оқиға, ертегі, 

мысал деген ұғымдарды білдіреді . Қазақ әдебиетіндегі қисса жанрына 

шығыс аңыз – әңгімелерінің сюжеті бойынша жазылған көлемді көркем 

шығармалар , жар – дастандарды жатқызамыз. 

С. Мұқанов «Халық мұрасы» атты еңбегінде қисса сөзінің «баяндау», 

мағына беретіні айтылған [1]. Қиссаның шығу негізі Орта Азия 

халықтарына араб,парсы елдерінен енгенімен, халқымыздың қиссашыл 

ақын-жыраулары сол қалпында қабылдамай, ұлттық болмыспен, дала 

мәдениетімен қайта жырлап таратқан. Н. Келімбетов: «Қисса», 

«хикая», «дастан» деген ұғым-терминдердің түп-төркіні бір-біріне жақын» 

дей келе, оларға жеке-жеке тоқталып өтеді. «Қисса – араб тіліндегі ертегі, 

әңгіме, мысал деген мағына береді. «Қисса» сөзін «хикая», «хикаят» деп те 

атай береді. Қазақ әдебиеттану ғылымында Шығыс сюжетінің негізінде 

жазылған дастандарды, жырмен баяндалған ертегі хикаяларды «Қисса»деп 

атайды [2]. 

Нәзира дәстүрі туралы Е.А. Бертельс, А.А. Стариков, Н.Х. Хатамов, 

А. Афсахзов т.б. бірқатар шығыстанушы ғалымдар құнды пікірлер айтқан. 

Олардың әрқайсысы «нәзира» терминіне әр түрлі атау бергенімен, 

солардың барлығы да «нәзира» сөзі «жауап» деген мағына беретінін 

ерекше атап өтеді.  Нәзира дәстүрі араб тілінде үрдіс ретінде тарап, 

кейіннен парсы әдебиетінде қайта жаңғырды. «Ғашық-наме» кітабын 

құрастырған филология ғылымдарының кандидаты Үшкүлтай 

Суханбердиева да қазақ ақын, жыршыларының өзінше жырлағаны 

жайында: «...Рудаки, Фирдауси, Низами, Физули, Новай, Саади, Хафиз, 

Жәми шығармаларын қазақ ақындары өзінше дамыта жырлап, тыңнан 

толғап, «нәзира» дәстүрімен, халық арасына таратқан нұсқаларын 

айтуымыз ләзім» [3, 5-б], – дейді. Бұл жайында қисса-дастандарды көп 

зерттеген ғалым Бақытжан Әзібаева: «Назира рухында жырлаған қазақтың 

ақын-жыраулары мен жыршылары шығыс сюжеттерін пайдалана отырып 

көптеген дастандарды дүниеге әкелді. Сонымен қатар олар әр түрлі тәсіл 

қолданды. Біреулері түпнұсқаға толығымен сүйеніп одан алшақтамаса, 

екіншілері шығыс дастандарының бірнеше варианттарымен танысып 

өзіндік нұсқа жасаған, ал тағы біреулері шығыс сюжетінің желісін ғана, 

жалпы схемасын ғана сақтап мүлде жаңаша дүние туғызып отырған» [4,7-

б], – дейді. Шынында, қазақ арасына тараған қисса-дастандардың 

барлығында сол қалпында аударып алмай, ақындарымыздың жаңаша 

жырлағанын қиссаларды толық оқып шыққанда түсінеміз.   

Қисса-дастандарды өзінше жырлап, артына мол мұра қалдырған озық 

ойымен, өнегелі сөзімен елінің есінде қалған сөз шеберлері аз емес. Әрине, 

ол мол мұралардың көбі жинастырылып, хатқа түскенімен бәрі бірдей 

баспа бетінде түгел жарияланған жоқ. Біздің қисса-дастандарымыз XΙX 

ғасырдың кезінде-ақ кітап болып басылғанымен, беріде жиналған 

жүздеген қиссаларымыз әлі қолжазба күйінде М.О. Әуезов атындағы 

Әдебиет және өнер институтының қолжазба қорында, Орталық ғылыми 

кітапханадағы қолжазба қорында тағы да басқа осындай мекемелерде 

сақтаулы тұрғаны белгілі. Жоғарыда аталған ғылыми орталықтарда 

сақтаулы тұрған қолжазбалардағы көптеген қиссаларымыз «Бабалар сөзі» 

сериясымен жарық көрген жүз томдық еңбекте жарық көрді.  

Қиссаларда діни қайраткерлердің, ғұламалардың басынан өткен 

оқиғалар жырланып, тыңдаушыға үлгі, өнеге ретінде насихатталып 

отырады. Өткенді білу – біздің дүниетанымымыздың кеңейуіне, бабалар 

амананаттап қалдырған мұраларымызға деген қызығушылықтарымызды 

оятатыны рас.  

Егемендік алғаннан бері халқымыздың ұлттық мәдениеті қарқынды 

дамып келеді. Жыр жырлау, қисса, діни өлеңдерді жариялауда кедергі жоқ. 

Кеңес заманында діни қиссаларды жырламақ түгіл кейбір халық әндерін 

айтудың өзі мұң болды. Қазақ сахарасында өткен ишан, қожалар жас 

балаларға, ең алдымен, қиссаларды, аңыз, хикаяларды санасына сіңдірген. 

Көгілташ, Қарнақ сияқты орта азияда бесенеден белгілі қазақ халқының 

біртуар азаматтары білім  алған көне медреселерде оқыған шәкірттер 

Рабғузидің «Қисса сүл-әнбиясымен» танысып,сол медреселердегі басты 

пәндердің бірі ретінде оқытылған. Бұл үрдіс мың жыл бойы жалғасып 

келді. Олардың Сыр мен Батыс, Арқа өңіріндегі көрнекті өкілдері 

Шораяқтың Омары, Мәшһүр Жүсіп Көпейұлы, Тұрмағамбет Ізтілеуов, 

Шегебай Бектасұлы, Қашаған Күржіманұлы, Нұрым Шыршығұлұлы, 

Сәттіғұл Жанғабылұлы, Сүгір Бегендікұлы Құран қиссаларын жыр-өлең 

түрінде шығарып, халыққа таратты. 

Қиссалар – адамды дін догмасына ұрынудан сақтайтын бірден-бір 

рухани иммунитет. Кеңес өкіметі орнағаннан кейін қазақ халқы ең басты 

мәдени құндылығын жоғалтты. Қарттардың дастарқан басында отырып, 

қисса желісінде хикаяларды әңгімелеу дәстүрі үзіліп қалды. Халықтық 

тәжірибеде қожа, ишанның алдын көрген қарттар жас сәбилерге 

қиссаларды баяндап отыратын.  

Қай заманда да адамгершілік мәселесі өзекті болған. 

Адамгершіліктің өзектілігі бүгінгі нарық экономикасының үстемдік еткен 

кезеңінде де маңызды бола бермек. Ғылым кез-келген тірі жанды организім 

секілді өсу, өзгеру, даму үстінде болады. Осы орайда өзінің шынайы 

бағасын еркін ала алмай келген (кеңестік заман саясатының кесірінен) 

қисса-дастандар оралып, бүгінгі заман тұрғысынан қайта қарап , рухани 

болмысымыздың азықтанып, кемелденуіне қажетті тетік ретінде 

пайдалануымыз орынды болмақ. Қай замандада адамдардың өз болмысын 

сақтап қалуы өзекті болған. Ал қисса-дастандар адам болмысын өз 

деңгейінде биік , асқақ етуде теңдесі жоқ құнды шығарма. Қиссалардың  

басты артықшылығы адамзат абзалы пайғамбарлар өмірі арқылы 

адамгершілікті насихаттау болған. Бүгінгі қоғамдағы әр саланың 

мамандарын ең әуелі адам ретінде қалыптастыру – пайғамбарлар 

қиссаларының мазмұнынан бастау алмақ. Мақаламыздың өзектілігі 

қоғамның адами , рухани сапасын қалыптастырып дайындайтын ең әуелгі 

рухани бастау болып саналатын – пайғамбарлар өнегесін мазмұндайтын 

қиссаларды пайымдаудан көрінеді. 

Бүгінгі технологияның дамыған заманында көпшілік әлеуметте бір-

біріне деген қарым-қатынас азая бастаған тәрізді. Адамдардың 

сүйіспеншілік, құрмет, жылы жүзбен қарсы алатын және де бір-бірін түсіне 

білетін жарқын жастарды жестістіре алу сапалы әрі құнды білім беру 

жүйесін таңдауымыз керек. Ол да тек білім беру,оқытумен ғана емес 

мінезбен де қалыптасады. Ә. Бөкейханов  атамыз айтқандай: «Ұлтқа 

қызмет ету білімнен емес, мінезден», екені сөзсіз. Бұл сөзіміздің басы 

болып отырған адамның бойындағы адамгершілік құндылықтар отбасында 

басталып, қоршаған ортамында жалғасып, білім ордаларында жүйелі бір 

халге келеді. Қазіргі таңда бұл құндылықтар  өзгерістерге отбасында 

ұшыраса,  екінші бір жағынан білім ордаларында алға шығуы кездесіп 

жатыр. Теориялық зерттеуге негізделген осы зерттеуде кейбір оқулықтар 

мен мазмұнын түсіндіреді.  

Педагогика мамандарының зерттеу саласының арқасында 

қиссалардың тәрбие алуды мысалдар арқылы жеңілдету ерекшелігін, 

студенттің орталықтандырылған оқыту әдістемесін дамыту және қолдану 

жолын көрсетуі мүмкін. Қиссаға сүйене отыра түсіндіру жолы, 

психология,әдебиет және педагогика сияқты орталарда әсер ету жағының 

тиімділігі ескіден бері келе жатқаны айдан анық. Бұл түсіндеру түрінің, 

әсіресе, білім беру кеңістігінде кеңінен қолданылатын бір сөздік формасы 

іспеттес. Расында мәдени, этникалық және діни дәстүрлермен қарым-

қатынасы ,олардың түсіндермеде,түсіну әдістерінде жиі жиі қисса-

дастанға  жолығатыны рас. Қиссадағы әдебиеттің ерекшеліктері, 

психологиялық сараптамалары, діни хабарлардағы функциялардары және 

т.б. өлшемдерімен байланысты бағалауларда  көбіне ашықтамалар, 

ізденістер де аз емес. Қиссаның өз оқырманына білім беруі жағынан 

ерекшеліктерінің астарында  өзіне баурап алатын ерекше стилі бар. Қисса 

тілі бір жағынан рухани болмысты, адамгершілікті үйретуді жеңілдетсе, 

басқа тараптан оқыту процесіне белсенді түрде атсалысуды қатысуды 

қамтамасыз етеді. 

Айрықша діни және тәрбие, мінез-құлық, әлеуметтік ортада өзін-өзі 

ұстау  және т.б тақырыптарда тиімді түрде оқу сабақтарында пайдасы 

болуы мүмкін. Асылында адамның болмысы,ұғыну жағынан, сөзі көп ұзақ 

түсініксіз терминдерден,құрғақ анықтамалардан гөрі,нақты әрі дәл 

пікірлерді тыңдауға құштар келеді. Мысалға балалар, қажеттіктерін ақыл 

жағынан, эмоционалды, әлеуметтік, діни және тәрбиелік дамуын табысты 

игеру үшін айтылған насихат-пікірлерге қарағанда, сүріп өткен шын 

өмірдің бір мысалы ретінде  жұртшылықтын естіген  әңгіме,қисса-

дастан,хикаядан сүзілген кейікерлердей болуы тағы да саналарына 

қонымды  . 

Оқырманның оқылуына негізделген қисса-дастандардың  мазмұны 

мен стилистикалық ерекшеліктері дәл осы құрылымды қамтамасыз 

етеді.Қисса-дастаннның асыл мақсаты, кей өмірбаян немесе оқиғалардың 

тізбегінен бөлек, белгілі бір мәселені кейіпкердің орындауымен ерекеше 

драматургиялық түрде түсіндіре білу. Сондай-ақ қиссада негізгі мәселе 

тарихты жеткізуде емес,ол тек оның әдіс-тәсілдерінен болып саналады. 

Сондықтан да қисса-дастанда уақыт-мезгілдің көп айтыла берілмеуі де 

заңды. Қисссалар өз әңгімелерімен адамзат тарихын оқырмандардың көз 

алдында  көрсете отырып,болған  хабарларды адамның санасында тұрақты 

етеді. 

Кез-келген қисса-дастанды бастан соңында оқығаныңызда, қиссаның  

тақырыбына байланысты болатын кейіпкердің өмірі туралы толық ақпарат 

алмасаңыз да,қиссадан шығарған түйін ой міндетті түрде қалады.Себебі 

қиссада баян етілген тарихи оқиғалар,адамзаттың өміріне етене араласып 

жатқан бірнеше тұрақты табиғи заңдылықтарға  ишарат етуде. Осы заңдар 

толығымен тәжірибедан өтіп аяқталғандықтан, осы қиссаларда толық 

тәжірибеге ие түрде алдымызға келуде. Бұл тарихи тәжірибе аясында 

қиссалар  біздің өзіміз туралы ойлануды меңзейді. Осылайша аяқталмаған 

(осы заманымыздың) процесті, аяқталған іс-тәжірибелер аясында 

жағдайды бағалауға және түсінуге болатынын айғақтайды. Бұл түсініктеме 

арқылы біз өзімізді қиссаларда баяндалған оқиғалардың ішінде дұрыс  

рөлдегі кейіпкердің туралығымен мінезімізді, болашағымызды 

толықтырып отырамыз. Бұл жағдай өз кезегінде,кейіпкерлердің  

қайталанбас өмірлік  тәжірибесі арқылы алдағы уақытта кездесетін кейбір 

жағдаяттарда, түрлі сұрақтардың жауабын алуға үлкен кепілдік іспеттес. 

 Ертеректе бүгінгі замандағыдай жоғары оқу орны болмағанмен, 

халық арасынан дін, адамгершілік тағы да басқа алуан түрлі білімді 

жыршылар мен қиссашылар өлең-жырлары арқылы бергені белгілі. Біздің 

қисса дәстүрі емес, жыршылық дәстүрдің өзінде батырлық, қаһармандық 

жырларды насихаттау арқылы жастарды отансүйгіштікке, елін, жерін 

қорғауға үндегені белгілі. 

       Қисса-дастан жанрындағы эпикалық дәуір, уақыт пен кеңістік туралы 

бұрын-соңды арнайы әңгіме болмағанымен, бұл өлшемдердің батырлық 

жырлардағы көрінісі жан-жақты зерттелген әрі ғалымдардың айтқан ой-

пікірлері мен тұжырымдары қисса дастандарға да қатысты деуге болады. 

Өйткені, қаһармандық эпос, ғашықтық эпос, тарихи жырлар сияқты шығыс 

сюжеттеріне құралған қисса-дастандар да ақындар, жыршылар тарапынан 

қазақ халық ауыз әдебиеті арасында жырланды. Сондықтан қисса-

дастандарға қазақ эпикалық дәстүрінің әсер ықпалын табиғи құбылыс 

ретінде бағалап, өлшем пішіндерін сабақтастыра отырып талдау өз 

нәтижесін берері анық. Көркемдік-эстетикалық қырлары сан алуан, әртүрлі 

кезеңдерде пайда болып жырланған қисса-дастандардың сюжеті, 

композициясында қазақ фольклорының басқа да жанрларының тәсілдері, 

элементтері қатар қолданылғандығын зерттеу объектісінің әрбір 

сатысында анық аңғаруға болады. Бұлардың барлығының басын 

біріктіретін, ортақ ерекшеліктерінің бірі - фольклорлық шығармалардың 

халықтық сипаты, жеке дара ақындар мен жыршылар тарапынан ауызша 

айтылатындығы болып табылады. Басқа сөзбен айтқанда, қазақ халық ауыз 

әдебиетінде өзіндік орны бар шығыс дастандарының ақындық және 

стильдік ерекшеліктерінің, қазақ фольклорының элементтерімен, 

стилімен, баяндау мәнерімен жырланғандығының тағы бір айғағы болса 

керек. 

  Қисса-хикаят жазушы ақындар – қазақ арасына мол тарап кеткен 

сюжеттердің таңдаулыларын ғана дастанға айналдырды. Соларды ел 

аузынан жазып алып, өңдеп бастырды. Бұл халықтық шығармаларда 

наным, сенім, баяндау – мифологиялық көзқарастары болып келгенімен, 

халықтық қадір-қасиеттерін жоғалтқан жоқ. Жақсылық пен жауыздық 

күресінде үнемі халық қалаған жақсылық, әділет иесі жеңіп шығады. 

Халық қиялы жырдағы жағымды кейіпкерлерге алуан қасиет, күш қосып, 

психологиялық шынайылықпен қаһарман бейнесін кеңейте түседі. Қазақ 

халқы, көршілес Орта Азия халықтары – Шығыстың классикалық 

әдебиетімен, мәдениетімен, араб, үнді, монғол тілдеріндегі ертегі-

аңыздармен осылай ерте қауышты. Өмір, тұрмыс-тіршіліктің, тарихтың 

жақындығы – бұл елдердің әдеби процестеріне ортақ көптеген ұқсас күй-

жайларды туғызды 

Студенттер қисса-дастандардың мазмұнын өз бетінше тұжырымдап, 

ой-идеясының қандай мағынада екенін оқу арқылы айтып берсе, қиссаға 

деген қызығушылығы оянады.  

«Өнімді еңбек етуді ұйымдастырудың ең тиімді түрі – ұжымдық, 

топтық немесе жеке еңбектену» [5, 421-б.], – дегендей, мұндай 

тапсырманы жеке студентке беруге де, топқа беруге де болады.   «Дін 

мәдениеті, тарихы – білім. Ол – адам баласының дүниетанымына ықпал 

етуші құралдардың бірі» [5, 392-б]. 

Қисса-дастандар  рухани қазыналардан саналуы керек 

құндылықтардан. Бұл қиссалар адамзат қалай, неге жаратылғандығы 

туралы оқырманның көзқарасын түзіп, өміріне бағыт - бағдар береді. 

Қиссаны  көз алдында сақтап өмірне бағдар алған  жандар дүние мен 

ақыретте бақытты бола алады екен. Күйреген пенделер мен қоғамдар тура 

жолдан адасқандар болып табылады. Қара халық түгілі бай мен патшалар, 

тіпті әулие - әмбиелер де жаза басқан жері болып, олардың қайсылары 

тәубеге келіп жөнін таба алғандарын бұл шежірелерден көруге болады 

.Қисса-дастандар тыңдаушыға (оқушыға) терең эмоциялық күш 

бағыштауымен қатар, тарих пен қиял, халық тілегі мен мақсатынан көрініс, 

ислам діні қайраткерлерінің өмір жолы мен іс-әрекеттерінен жинақы 

мағлұмат береді. 

Сондықтан діни және педагогикалық  ағартушы ғалымдардың қисса-

дастандардағы  осы ерекшеліктердің  маңызы зор болуы мүмкін екенін 

білдіруі  керек. 

